Лекцыя 9. Грамадска-палітычнае жыццё ў БССР (50-я-80-я гг. ХХ ст.) 

План лекцыі: 1.Новая растаноўка палітычных сіл у Свеце пасля Другой Сусветнай вайны. Стварэнне сусветнай сістэмы сацыялізму, яе ідэалагічнае абгрунтаванне. “Халодная вайна”. Супрацьборства дзвюх сацыяльна-палітычных сістэм. Палітыка разрадкі ў 1960-я – 1970-я гг., яе дасягненні і супярэчнасці. 
2.Грамадска-палітычнае жыццё ў СССР і БССР у першае пасляваеннае дзесяцігоддзе. Барацьба з антысавецкімі ваенна-тэрарыстычнымі арганізацыямі і групамі. Ідэалагічныя кампаніі і неабгрунтаваныя  рэпрэсіі па палітычных матывах другой паловы 1940-х – 1953 гг. 
3.Асуджэнне культа асобы І. В. Сталіна.

1. Новая растаноўка палітычных сіл у Свеце пасля Другой Сусветнай вайны. Стварэнне сусветнай сістэмы сацыялізму, яе ідэалагічнае абгрунтаванне. “Халодная вайна”. Супрацьборства дзвюх сацыяльна-палітычных сістэм. Палітыка разрадкі ў 1960-я – 1970-я гг. яе дасягненні і супярэчнасці.
ТЭКСТ
 Пасля Другой сусветнай вайны ў міжнародных адносінах пачалі праяўляцца новыя  тэндэнцыі. Германія і яе саюзнікі страцілі свае пазіцыі ў сусветнай палітыцы. На роль сусветнага лідэра ўсё актыўней пачалі прэтэндаваць ЗША. За гады вайны ЗША сканцэнтравалі больш за тры чацвёртых залатога запасу свету і 60% сусветнай прамысловай прадукцыі. Іх людскія страты за гады вайны склалі толькі сотую частку ад страт, якія панёс Савецкі Саюз, затое валавы нацыянальны прадукт павялічыўся за гэты час у два разы. Авалодванне ядзернай зброяй дазваляла США дзейнічаць з пазіцыі сілы. 
З другога боку, нягледзячы на вялікія страты ў вайне, другой звышдзяржавай станавіўся СССР.  Яго аўтарытэт як пераможцы нацыстскай дзяржавы значна вырас у свеце. Савецкі Саюз меў самую магутную на той час армію. Ён таксама значна ўзмацніў свае пазіцыі ў Еўропе за лік утварэння шэрагу прасавецкіх краін. Пачалася барацьба за сусветнае лідэрства паміж гэтымі звышдзяржавамі.  
Пасля вайны пры ваеннай, фінансавай, дыпламатычнай падтрымцы СССР на шлях сацыялізму сталі Албанія, Балгарыя, Венгрыя, Польшча, Румынія, Чэхаславакія, Югаславія, ГДР – усяго 8 краін. Пазней на сацыялістычнымі пры падтрымцы СССР сталі Паўночная Карэя, Кітай, В’етнам. Усяго ў краінах прасавецкага блока пражывала трэцяя частка насельніцтва свету. Яны атрымалі назву “сусветная сістэма сацыялізма”. Еўрапейскія прасавецкія краіны для кардынацыі эканамічнай палітыкі стварылі ў 1949 г. Савет эканамічнай узаемадапамогі. У 1955 г.  была створана ваенная арганизацыя – Арганізацыя Варшаўскага дагавора. 
Ім супрацьстаялі заходнія капіталістычныя краіны на чале з ЗША. У 1949 г.  яны аб’ядналіся ў ваенны саюз – Арганізацыю Паўночнаатлантычнага дагавора (НАТА). Пачалося военнае, эканамічнае, ідэалагічнае супрацьстаянне двух сістэм, якое атрымала назву “халодная вайна”. Пачатак яе быў пакладзены ў 1946 г., калі ў г. Фултане ў прыстутннасцi прэзідэнта ЗША Г. Трумэна былы прэм’ер-міністр Англіі У. Чэрчыль адкрыта абвінаваціў СССР у захопе і ізаляцыі Усходняй Еўропы і заклікаў да “крыжовага паходу” супраць СССР. Годам пазней, у сакавіку 1947 г. прэзідэнт ЗША Г. Трумэн сфармуліраваў праграму падтрымкі “свабодных народаў” і стрымлівання камунізма. Яна заключалася ў тым, што ЗША бралі на сябе права прама або косвенна ўмешвацца ва ўнутраныя справы дзяржаў, дзе яны бачылі пагрозу камунізму. Пачалася гонка ўзбраенняў, паміж краінамі двух сістэм паўстала “жалезная заслона”. “Халодная вайна” ў 1950-1960 гг. не раз пагражала перайсці ў “гарачую” і свет балансаваў на грані новай вайны. У 1949 г. СССР выпрабаваў атамную бомбу і гэта стала моцным фактарам стрымлівання праціўніка. 
На мяжы 1960-1970-х адбылося прыкметнае пацяпленне адносін памiж СССР і краінамі Захаду, пачалася разрадка міжнароднай напружанасці. У 1971 г. XXIV з'езд КПСС прапанаваў Праграму міру, разлічаную на змякчэнне ваеннага супрацьстаяння. У 1971 г. чатыры дзяржавы-пераможцы заключылі четырёхбаковае пагадненне па Берліне, у адпаведнасці з якім Заходні Берлін прызнаваўся асобнай дзяржавай, якая не з'яўляецца часткай ФРГ. Рашэнне германскай праблемы і дасягненне да канца 1960-х гг. ваенна-стратэгічнага парытэту заахвоціла СССР і ЗША сур'ёзна заняцца праблемай абмежавання гонкі стратэгічных узбраенняў. У 1973 г. Л. Брэжнеў і Р. Ніксан падпісалі ў ЗША пагадненне аб прадухіленні ядзернай вайны. У 1975 г. быў падпісаны Заключны акт Нарады па бяспецы і супрацоўніцтву ў Еўропе ў Хельсінкі – вышэйшае дасягненне палітыкі разрадкі. Галоўным заваяваннем СССР з'явілася прызнанне непарушнасці пасляваенных межаў у Еўропе. Дзеля гэтага яго кіраўніцтва пагадзілася на абвяшчэнне свабоды слова, друку, перамяшчэння, абмену інфармацыяй і да т.п.
ЗАДАННЕ. Устанавіце адпаведнасць. Адказ запішыце ў выглядзе спалучэння літар і лічбаў, выконваючы алфавітную паслядлўнасць літар левага слупка. Напрыклад: А3Б4В1Г2

	3)Савет эканамічнай узаемадапамогі (1949)

	Г. 1975 г.   (Падпісанне Заключнага акта Нарады па бяспецы і супрацоўніцтву ў Еўропе ў Хельсінкі)

1. А4Б3В1Г2      2.А3Б2В4Г1
2. Грамадска-палітычнае жыццё ў СССР і БССР у першае пасляваеннае дзесяцігоддзе. Барацьба з антысавецкімі ваенна-тэрарыстычнымі арганізацыямі і групамі. Ідэалагічныя кампаніі і неабгрунтаваныя  рэпрэсіі па палітычных матывах другой паловы 1940-х – 1953 гг.
  У першае пасляваеннае дзесяцігоддзе  на тэрыторыі БССР засталіся ваенныя фарміраванні Арміі Краёвай, украінскай паўстанцкай арміі, беларускіх паліцаяў. Яны здзейснялі забойствы, грабяжы, разбоі, спрабавалі дэстабілізаваць сітуацыю пад час выбараў у Саветы. Асабліва актывізаваліся бынды пад час калектывізацыі ў заходніх абласцях БССР. Так званыя “лясныя браты” грамілі сельсаветы, забівалі кіраўнікоў калгасаў. Але паступова бынды страчвалі сацыяльную базу сярод мясцовых жыхароў, бо яны эвалюцыяніравалі ад палітычных праціўнікаў улад у бок крымінальных арганізацый, да тагож у гэтых раёнах былі значна павялічаны міліцыйскія фарміраванні. Да сярэдзіны 1952 г. ў асноўным бандфарміраванні былі ліквідаваны. 
У СССР пачаўся перыяд “закручвання гаек”. У 1949 г. па так званай ленінградскай справе было асуджана шмат партыйных работнікаў. На Беларусі даваенныя і пасляваенныя рэпрэсіі звязаны з іменем наркома ўнутраных спраў БССР Цанавы (да лістапада 1951 г.). Ён быў ініцыятарам шэльмавання тысяч простых людзей і распачынальнікам працэсаў супраць кіруючых работнікаў рэспублікі, навуковых дзеячаў, культурных работнікаў. Так, ў 1951 г. па абвінавачванню ў шпіёнстве на карысць Югаславіі быў рэпрэсіраваны нарком адукацыі БССР, прыхільнік адукацыі на беларускай мове П.Саевіч. Цанава арганізаваў кампанію па шэльмаванню выдатнага беларускага навукоўца А.Р. Жэбрака, прэзідэнта АН БССР. Падставай была публікацыя ў амерыканскім часопісе “Навука” артыкула Жэбрака пра савецкую біялогію. 
У жніўні 1946 г. выйшла пастанова ЦК кампартыі аб часопісах “Звязда” і “Ленінград”, з якой пачаліся чысткі ў асяроддзі культурных дзеячаў. Ужо ў студзені 1947 г. ЦК КП Беларусі прымае пастанову “Аб рабоце пісьменніцкіх арганізацый”, дзе падвяргае рэзкай крытыцы беларускіх пісьменнікаў. 
Адначасова з 1947 па 1951 г. было ажыццяўлена выданне збора твораў Сталіна на беларускай мове, вялізарным тыражом выйшла бяграфія правадыра, якую павінен быў ведаць кожны савецкі чалавек. У кастрычніку 1952 г. пасля перапынку ў 13 гадоў прайшоў XIX з’езд партыі, на якім яна атрымала новую назву – КПСС. Усхваленне асобы правадыра набыла на з’езде незвычайныя памеры. 
Культ асобы правадыра садзейнічаў узмацненню ролі партыі як на ідэалагічным фронце, так і ў гаспадарчым будаўніцтве, і дзяржаўным жыцці. Саветы сталі фармальнымі ўстановамі, кандыдаты ў дэпутаты праходзілі абавязковае зацверджанне ў партыйнага кіраўніцтва. У сакавіку 1947 г. адбыліся выбары ў ВС БССР, у студзені 1948 і снежні 1950 – у мясцовыя саветы, па традыцыі, на безальтэрнатыўнай аснове і са 100% яўкай. Аднак аднавілася дзейнасць прафсаюзнай арганізацыі БССР ў лістападзе 1948 г. У прафсаюзы ўваходзіла 85% працоўных Беларусі, толькі калгаснікі не мелі права ўступаць у прафсаюзы. Камсамол налічваў больш за 400 тыс. юнакоў і дзяўчат. Наяўнасць грамадскіх і палітычных арганізацый стваралі ў міжнароднай супольнасці бачнасць адностай дэмакратыі. 
ПЫТАННЕ
Ці правільна, што аднаўленне дзейнасці грамадскіх і палітычных арганізацый у пасляваеннае дзесяцігоддзе  было сведчаннем адностай дэмакратыі ў СССР і БССР?
1. Правільна;
2. неправільна

 3. Асуджэнне культа асобы І. В. Сталіна. 
ТЭКСТ
Смерць Сталіна (у 1953 г.) мела пераломнае значэнне для ўсіх сфер жыцця савецкага грамадства. У верасні 1953 г. першым сакратаром КПСС, а значыць і кіраўніком дзяржавы, быў абраны Мікіта Хрушчоў. Пачаўся перыяд адноснай дэмакратызацыі. Пашыраліся правы Саветаў – у жніўні 1955 г. Савет Міністраў БССР перадаў Саветам права выдаткоўваць фінансавыя сродкі на будаўніцтва і сацыяльна-культурную і бытавую сферы. Пераадольвалася рэпрэсіўнае мінулае. У верасні 1953 г. былі ліквідаваны Асобыя нарады пры Міністэрстве ўнутраных спраў. А на ХХ з’ездзе КПСС у 1956 г. быў асуджаны культ асобы. Пачалася рэабілітацыя ахвяр рэпрэсій. 
Перыяд 1956-1961 гг. характарызаваўся ўсеагульным пазбаўленнем ад спадчыны культу асобы, сімвалічнай кропкай завяршэння дадзенага працэсу стаў вынас цела Сталіна з Маўзалею і яго пахаванне каля Крамлёўскай сцяны ў ноч на 31 кастрычніка 1961 г.
Аналагічныя па характары, але меншыя па маштабе з'явы назіраліся і ў дачыненні да іншых дзяржаўных кіраўнікоў гэтага перыяду (М. І. Калініна, В. М. Молатава, А. А. Жданава, Л. П. Берыя і інш.). Супастаўным з культам І. В. Сталіна быў толькі культ В. І. Леніна.
Выраз “культ асобы Сталіна” атрымала шырокае распаўсюджванне пасля з'яўлення ў 1956 г. ў дакладзе М. С. Хрушчова “Аб кульце асобы і яго выніках” і ў пастанове ЦК КПСС “Аб пераадоленні культу асобы і яго наступстваў”.
ПЫТАННЕ
Ці правільна, што культ асобы Сталіна быў асуджаны на ХХІ з’ездзе КПСС?
1. Правільна;
[bookmark: _GoBack]2. неправільна.
